
1. Utangulizi

Hili ni toleo la pili la bajeti ya wananchi, ambalo linatoa muhtasari na ufafanuzi wa
taarifa za msingi zilizopo katika Bajeti ya Serikali ya mwaka wa Fedha 2012/2013.

Bajeti hii ya Serikali inafafanua jinsi ambavyo serikali itakusanya mapato na jinsi
itakavyoyatumia.

Bajeti ya Serikali, kimsingi hugawa fedha katika Wizara, Idara zinazojitegemea, Wakala,
Mikoa na Serikali za Mitaa.

2.Bajeti ya kufungua fursa za ukuaji uchumi ambazo hazijatumika

Mwezi Juni mwaka huu, Waziri wa Fedha alitangaza Bajeti ya Serikali kwa mwaka wa
fedha 2012/2013. Bajeti hii itaendelea kutekeleza mwaka wa pili wa Mpango wa
Maendeleo wa Miaka Mitano. Mpango huu wa miaka mitano umeainisha maeneo
mahususi ya kipaumbele na kubaini shughuli za kimkakati ambazo zitaongeza kasi ya
ukuaji wa uchumi, ongezeko la ajira, na kuchochea jitihada za uendelezaji wa viwanda.
Mgawanyo wa fedha kwa ajili ya maeneo yaliyobainishwa ya miradi ya kimkakati na
miradi mingine ya maendeleo katika maeneo ya kimkakati ni kama ifuatavyo:

MIUNDOMBINU;
e Shilingi bilioni 498.9 zimetengwa kwa ajili ya kuongeza uwezo wa ufuaji umeme,
usafirishaji na usambazaji wa umeme.

e Shilingi bilioni 1,382.9 zimetengwa kwa ajili ya kuimarisha miundo ya usafirishaji.

Kilimo
e Shilingi bilioni 192.2 zimetengwa kwa ajili ya kilimo, uvuvi na ufugaji ili kuongeza
uzalishaji wa chakula na kuhakikisha kuna akiba ya kutosha ya chakula nchini.
e Jumla ya shilingi bilioni 128.4 zimetengwa kwa ajili ya uendelezaji wa viwanda
ambavyo vinatumia malighafi zinazozalishwa nchini na vile viwanda ambavyo
huongezea thamani madini ikiwa ni pamoja na kuboresha mazingira ya kibiashara.

Maendeleo ya Rasilimali Watu; na
e Shilingi bilioni 84.1 zimetengwa kwa ajili ya maendeleo ya rasilimali watu pamoja
na huduma za jamii ili kuongeza kiwango cha ubora wa elimu katika ngazi zote,
hususan katika maeneo ya utafiti, ufundi stadi, afya, sayansi; na stadi maalum kwa
ajili ya shughuli za madini, gesi, madini ya urani, chuma pamoja na mafuta.

e Utalii, Biashara na Huduma za Kifedha

e Shilingi bilioni 2.0 zimetengwa kwa ajili ya kuongeza mtaji wa Benki ya
Wanawake Tanzania.



e Serikali itaendelea kuboresha utoaji huduma ya utalii kwa kukuza na kuboresha
mazingira ya kitalii ikiwa ni pamoja na utoaji wa mafunzo ya utalii, kubaini
maeneo mapya ya kitalii na kuboresha vyuo vya utalii.

Maeneo haya matano yamebainishwa kutokana na fursa zake katika: kushugulikia
vikwazo vya ukuaji wa uchumi nchini; kuangalia fursa za kimkakati zilizopo; na
kutoa fursa na kuiwezesha sekta binafsi katika uzalishaji na usambaji wa bidhaa na
huduma wenye tija na faida nchi nzima.

2.Mambo ambayo Serikali inataka kufanikisha mwaka 2012/2013

Bajeti ya 2012/2013 ina lengo la kushugulikia changamoto za kiuchumi zinazoikabili
Tanzania, ikiwa pamoja na:
e Kuongeza kasi ya utekelezaji wa fursa za ukuaji wa uchumi zilizopo kwenye
Mpango wa Miaka Mitano,
e kuongeza upatikanaji wa chakula nchini,
e kupunguza mfumuko wa bei and kuimarisha ukusanyaji wa mapato na usimamizi
wa matumizi,
e Kuongeza upatikanaji wa ajira hasa kwa vijana,
e kuwekeza katika miundimbinu hasusan ujenzi wa bomba la gesi kutoka Mtwara
hadi Dar es Salaam, barabara, bandari na reli

Hatua muhimu za kisera katika bajeti ya 2012/2013 ambayo zinalenga kutatua
changamoto zilizotajwa hapo juu ni pamoja na:

i.  Hatua zinazolenga kupunguza gharama maisha ni pamoja na;

e Juhudi za Serikali zitaelekezwa katika kudhibiti kupanda kwa bei za chakula na
nishati.

e Kuimarisha miundo mbinu ya usafirishaji na masoko, mfumo wa masoko ya
kilimo katika maeneo yanayozalisha chakula kwa wingi; na

¢ Kuendelea na kukuza nishati mbadala kama gesi asilia, umeme wa jua and umeme
wa upepo.

ii. Hatua za uwezeshaji wa kiuchumi na ukuzaji wa ajira ni pamoja na;

e kuboresha mazingira ya kisera na kisheria ili kuwezesha ukuaji wa sekta binafsi,
kupanua huduma za kifedha, ikiwemo kuongeza mitaji ya Benki ya Rasilimali
Tanzania, Benki ya Wanawake Tanzania, Benki ya Posta na Twiga Bankcorp.

e kuwezesha kuanzishwa kwa Kampuni ya Karadha na Ukodishaji;

e Utekelezaji wa miradi ya ujenzi wa miundombinu, hasa barabara, umeme, kilimo

na mawasiliano na kuwawezesha wananchi katika programu mbalimbali za
uwezeshaji.



iii. Hatua zinazolenga kuboresha mfumo wa ukusanyaji wa mapato ya ndani na sera za
mapato ni pamoja na;

e Serikali kufuta msamaha wa kodi ya ongezeko la thamani katika uuzaji na
upangishaji wa nyumba za makazi zinazomilikiwa na Shirika la Nyumba la Taifa
na unafuu wa kodi kwa Mashirika yasiyo ya Kiserikali isipokuwa kwa vifaa
vinavyotolewa kwa vituo vya watoto yatima na shule;

e Kufuta kodi ya zuio katika usafirishaji wa samaki nje ya nchi. Hatua hii inakusudia
kuhamasisha matumizi ya huduma za usafirishaji wa bidhaa za samaki kwa
kutumia njia za usafirishaji za ndani ya nchi badala ya kupitia nchi jirani; na

e Kuhamasisha na kuhakikisha kuwa vifaa vya kielektroniki vya kodi vinatumika
ipasavyo, kuimarisha usimamizi wa vitalu vya kodi, kuongeza idadi ya vituo vya
huduma kwa walipa kodi na vituo vya malipo, kuboresha mfumo wa ulipaji kodi,
kuimarisha mfumo wa uthamini wa kodi na kuimarisha ukaguzi wa kodi katika
hesabu za walipa kodi.

Hatua zingine zinajumuisha

iv.

Vi.

vii.

viii.

Msamaha wa kodi ya ongezeko la thamani katika vifaa mbalimbali vya gesi
mkandamizo na gesi inayopitishwa kwenye mabomba ambavyo zitatumika kwa
utunzaji, usafirishaji na usambazaji wa gesi ya asili,

Hatua hii inakusudia kuhamasisha matumizi ya gesi ya asili katika sekta mbalimbali
za uchumi ikiwamo magari, matumizi ya nyumbani na viwandani. Hatua hii pia
inalenga kuhifadhi misitu, kupunguza uharibifu wa mazingira na kuhamasisha
uzalishaji wa majiko ya gesi nchini.

Kufuta ushuru wa mafuta kwa mafuta mazito ya kuendeshea mitambo
Hatua hii inakusudia kupunguza gharama za uzalishaji, kukuza viwanda na kuleta
uwiano sawia katika jamii ya kibiashara katika jumuia ya Afrika Mashariki.

Kuanzisha ushuru kwa bidhaa za muziki na filamu(DVD,VDC,CD,Video Tape and
Audio Tape n.k.)

Mabadiliko haya yanalenga kusaidia Wasanii kusajili biashara zao na kuzuia wezi
wa kazi za wasanii na hivyo kuwawezesha kunufaika na kazi zao. Mabadiliko
haya yataanza kufanya kazi kuanzia tarehe 1 Januari, 2013 ili kuruhusu kufanyika
kwa mapitio kupitia ya sheria na kanuni husika.

Kuanzisha ushuru wa shillingi 83 kwa kila lita ya juisi ya matunda inayoingizwa
nchini kutoka nje wakati ushuru wa juisi ya matunda inayosindikwa ndani ya nchi
itatozwa shilingi 8 kwa lita. Mabadiliko hayo yanalenga kulinda viwanda vya
ndani vinavyosindika matunda dhidi ya ushindani usio wa haki kutoka kwa juisi
ya matunda inayoagizwa nje.

Kuweka kiwango cha sifuri cha kodi kwa mauzo chini ya shilingi 3,000,000 kwa
mwaka ili kusamehe kodi wenye kipato cha chini.

Hatua hii itahakikisha kuwa, watu wenye mauzo chini ya shilingi 3,000,000 kwa
mwaka hawatozwi kodi. Kwa sasa wafanyabiashara ambao mauzo yanayozidi
shilingi 3,000,000 wanalipa shilingi 35,000.

. Kuhamasisha usindikaji wa ndani wa ngozi za ng’ombe na mbuzi na pia kuongeza

thamani kwa mauzo nje:

Kuongeza kodi ya uuzaji bidha nje kutoka asilimia arobaini 40% au shilingi 400 kwa
kilo hadi asilimia tisini 90% au shilingi 900 kwa kilo moja kulingana na kiwango kipi
kiko juu. Hatua hii inakusudia kuhamasisha usindikaji ngozi nchini na pia kuongeza

thamani kwa bidhaa zinazouzwa nje na kuongeza ajira na kuipatia Serikali mapato.

2.

Fedha inatoka wapi na ni kiasi gani?

Katika mwaka 2012/2013 Serikali itaendelea kuimarisha wa mifumo ya ukusanyaji wa
mapato na wakati huo huo kupunguza misamaha ya kodi ili kuwezesha ugharamiaji wa

matumizi ya kawaida kwa kutumia mapato ya ndani. Sera mbalimbali za mapato
ambazo zitazingatiwa katika bajeti ya 2012/2013:

Kuboresha ukusanyaji na usimamizi wa mapato yasiyo ya kodi kwa kuufanyia
mapitio mifumo ya utoaji wa stakabadhi na leseni;

Kurasimisha sekta isiyo rasmi ili kuuingiza katika mtandao wa kodi;

Kufanya mapitio ya sheria zinazoounda Wakala/Taasisi za Umma zinazokusanya
mapato kwa lengo la kuongeza michango yao katika Mfuko Mkuu wa Serikali.
Kupitia upya sheria mbalimbali zinazotoa misamaha ya kodi kwa lengo la
kudhibiti na kupunguza kupunguza misamaha hiyo;

Kupitia upya mfumo wa ukusanyaji wa kodi nyinginezo kama vile kodi ya
majengo katika majiji, manispaa na miji; na

Kujenga uwezo wa kusimamia ukusanyaji wa mapato katika maeneo ya madini,
gesi na petroli.

Kwa kuzingatia sera za mapato zilizotajwa, Serikali inatarajia

Kukusanya mapato ya ndani (ukiondoa vyanzo vya Serikali za Mitaa) kufikia
shilingi bilioni 8,714.7 . Kati ya kiasi hiki, shilingi bilioni 8,070.1 ni mapato
ynayotokana na kodi na shilingi bilioni 644.6 ni mapato yasiyo ya kodi na
mapato ya Serikali za Mitaa yanakadiriwa kuwa shilingi bilioni 362.2

Kupata mikopo kutoka masoko ya fedha ya ndani inakadiriwa kuwa shilingi
bilioni 1,632. Kati ya kiasi hiki shilingi bilioni 483.9 ni kwa ajili ya miradi ya
maendeleo na shilingi bilioni 1,148.1 zitatumika kugharamia Hati fungani na
dhamana za serikali zinazoiva.

Kupata shilingi bilioni 3,156.7 kutokana na misaada na mikopo yenye masharti
nafuu kutoka kwa Washirika wa Maendeleo.

Kukopa kutoka nje mikopo yenye masharti ya kibiashara kiasi cha shilingi bilioni
1,254.1 kwa ajili ya kugharamia bajeti ya maendeleo.



JUMLA YA MAPATO
kama ifuatavyo:

Jumla ya Mapato

yote : Shilingi bilioni
15,192

Fedha za Ndani: Shilingi
bilioni 8,787

Mapato ya Halmashauri:
Shilingi bilioni 362.2

Misaada va Kibajeti: Shilingi
bilioni 842.4

Mikopo na Misaada ya
miradi ya Maendeleo:
Shilingi bilioni 2,314.2

Mikopo ya Ndani: Shilingi
bilioni 1,632

Mikopo yenye Masharti ya
Kibiashara Shilingi bilioni

inakadiriwa kuwa shilingi 15,192 bilioni; mchanganuo wake ni

Mapato ya Kodi :
Shilingi bilioni
8,070
Mapato yasiyo ya
Kodi: Shilingi
bilioni 716.8

Ndani
11%

Misaa

6%

Jumla ya Mapato Yote-2012/13

Mikopoya Mikopoyenye




3. Ni jinsi gani Serikali inapanga kutumia fedha zinazokusanywa?

Kwa mwaka wa fedha 2012/13, Serikali inakadira kutumia Shilingi bilioni 15,191.944. Hili
ni ongezeko la asilima 10.97 ya shilingi bilioni 13,525.895 ambazo zilikusanywa mwaka
2011/12. Matumizi ya Serikali ya mwaka wa fedha 2012/13 yatakuwa kama ifutavyo:

a.Matumizi ya kawaida ambayo ni jumla ya fedha inayotumiwa na Serikali katika
kugharamia uendeshaji wake. Haya yanajumuisha matumizi ya Serikali katika ununuzi wa
bidhaa na huduma (kama vile vifaa vya hospitali, vifaa vya shule, mafuta ya magari, kodi
za majengo n.k.); mishahara na posho za watumishi wa umma; na malipo ya madeni ya
Serikali. Kwa mwaka wa fedha 2012/13, shilingi bilioni 10,664.105 zimetengwa kwa
matumizi ya kawaida. Hili ni ongezeko la asilimia 19.4 ya shilingi bilioni 8,600.287
zilizotengwa mwaka 2011/12.

b. Matumizi ya Maendeleo haya ni matumizi katika miradi ya maendeleo kama vile
ujenzi wa miundombinu (kama vile barabara, njia za reli na viwanja vya ndege n.k.),
kusaidia viwanda, kujenga shule na hospitali, huduma za umeme na maji na miradi ya
kilimo. Matokeo ya matumizi haya kuboreshwa kwa utoaji huduma na kukuza
maendeleo ya kijamii na kiuchumi. Matumizi ya maendeleo yanayohusiana na
mabadiliko ya ustawi wa jamii na ubora wa maisha. Kwa mwaka wa fedha 2012/13,
shilingi  billion 4,527.839 zimetengwa kwa matumizi ya maendeleo. Wakati katika
mwaka 2011/12 Serikali ilitenga shilingi bilioni 4,924.608.

Jinsi fedha zilivyopangwa kutumika

Matumizi ya uendeshaji na matumizi ya maendeleo kwa asilimia kutoka bajeti ya jumla

Matumizi ya Kawaida na Maendeleo, 2012/13
(Jumla ya bajeti shilingi milioni 15,191,944)

Matumiziya
Maen

MGAO WA KISEKTA
Sekta ya Elimu
Mgao wa bajeti kwa sekta ya Elimu
Serikali imetenga Shilingi bilioni 2,890.1 katika sekta hii, ambacho ni sawa na asilimia 23
ya jumla ya bajeti ya Taifa kwa mwaka 2012/13 ambayo inachukua sehemu kubwa
kuliko zote katika bajeti ya taifa. Mgao kwa sekta ya Elimu imeongezeka kwa asilimia 3,
kutoka asilimia 20 ya mwaka wa fedha 2012/13.

Katika mwaka wa fedha 2012/13, kipaumbele kipo katika ubora wa elimu katika ngazi
zote, na hasa katika maeneo ya utafiti, elimu ya ufundi stadi, afya, sayansi; na stadi
maalum katika madini, gesi, urani, chuma na mafuta. Hii inajumuisha ukarabati wa
maabara na upatikanaji wa vifaa vya maabara.



(.

ELIMNU

Mipango ya matumizi katika sekta ya Elimu

e Elimu ya msingi, elimu isiyo katika mfumo rasmi, taasisi zingine za elimu na

huduma za msaada katika sekta nzima ya elimu vina mgao mkubwa katika bajeti

ya nzima ya sekta zimepangiwa shilingi bilioni 1,613.3 sawa na asilimia 55.8 ya

jumla ya bajeti ya sekta ya elimu.

¢ Vyuo na Elimu ya juu vimetengewa shilingi bilioni 719.8 sawa na asilimia 24.9 ya

jumla ya bajeti ya sekta ya elimu. Sehemu hii ya ngazi ya elimu huwezesha vijana

na watu wote katika kada mbalimbali kukabiliana na changamoto za maendeleo

ambazo zinahitaji utatuziwa wa haraka na muda mrefu, hasusan katika kuondoa

umasikini wa mtu mmoja mmoja na katika ngazi ya kitaifa;

e Elimu ya Sekondari imetengewa shilingi bilioni 509.8 ambayo ni sawa na asilimia

17.6 ya bajeti nzima ya sekta; na

e Elimu ya ualimu imetengewa shilingi bilioni 47.2 ambazo ni sawa na asilimia 1.6

ya bajeti nzima ya sekta.

Sekta ya Afya

Mgao wa bajeti kwa sekta ya afya

Katika mwaka huu wa fedha, Serikali imetenga shilingi bilioni 1,288.7 kwa ajili ya sekta
ya afya ambayo ni sawa na asilimia 10 ya jumla ya bajeti ya Taifa, ikilinganishwa na
shilingi bilioni 1,209.1 katika mwaka 2011/2012.

Sekta ya Afya imepanga kutumia

Shilingi bilioni 31.0 zimetengwa kwa ajili ya programu za afya ya mtoto akiwa
tumboni na afya ya akina mama ili kuzuia au kupunguza vifo vya watoto chini ya
miaka mitano na vifo vya akina mama na pia programu za kusambaza vitambini A
na D.

Shilingi bilioni 6.4 zimetengwa kuhudumia watu wenye ulemavu na makundi
yanayopata huduma zisizostahiki katika jamii (Wazee, watoto yatima)

Shilingi bilioni 382.8 zimetengwa kwa kuendelea miundombiu ya afya kwa ajili
ya utoaji wa huduma za tiba na na pia kudhibiti magonjwa ya kuambukiza;

Shilingi bilioni 253.4 zimetengwa kwa ajili ya ununuzi na usambazaji wa madawa
nchi nzima; kati ya hizo shilingi bilioni 147.423 zimetengwa kwa ajili ya kinga na
tiba ya maralia na mapambano dhidi ya UKIMWI.

Shilingi bilioni 8.3 zimetengwa kwa ajili ya kuendeleza huduma katika Taasisi ya
Mifupa ya Muhimbili (MOI) na Hospitali ya Taifa ya Muhimbili.

Shilingi bilioni 113.7 imetengwa kwa ajli ya ununuzi na usambazaji wa madawa
na vifaa tiba kwa ajili ya kuboresha huduma za afya, katika ngazi ya wilaya. Pia
kujengea uwezo watumishi wa sekta ya afya (Wauguzi, Matabibu na Wakunga)
katika ngazi ya chini;

e Shilingi bilioni 8.7 zimetengwa kwa ajili ya kuimarisha utoaji wa Bima ya Afya.

e Shilingi bilioni 3.0 zimetengwa kwa ajili ya ujenzi unaoendelea wa Kituo cha Tiba
ya Kansa katika Hospitali ya Bugando na kuongeza vitanda 150 katika Hospitali ya
Kansa ya Ocean Road na ununuzi wa mashine ya tiba ya kansa;

e Shilingi 20.0 bilioni zimetengwa kwa ajili ya kuimarisha huduma za afya ya msingi
kupitia Programu Mpando wa Maendeleo ya Afya ya Msingi (MMAM) ili kujenga

¢ Shilingi bilioni 4.9 zimetengwa kwa ajili ya miradi inayoendelea ya ujenzi wa
hospitali za mikoa ya Singida, Shinyanga, Mbeya, Manyara na Mara.

Sekta ya Maji

Mgao wa bajeti kwa sekta ya maji

Serikali imetenga shilingi bilioni 616.9 kwa ajili ya sekta ya maji ambayo ni sawa na
asilimia 5 ya bajeti yote ya Taifa ikilinganishwa na shilingi bilioni 621.6 ambazo

zilitengwa mwaka wa fedha uliopita. Mgao wa bajeti ulikuwa asilimia 4 katika mwaka
2010/11, asilimia 5 katika 2011/12 na asilimia 5 katika 2012/13.

Katika mwaka huu wa fedha mkazo umewekwa katika shughuli za kipaumbele zifuatazo:

Kusimamia na kuendeleza rasilimali za maji; kutekeleza mradi maalumu wa kuboresha
huduma za maji safi na huduma za maji taka katika jiji la Dar es Salaam; kutekeleza

.....

maji inayoendelea na kuziwezesha Mamlaka za Maji Mijini kudhibiti uvujaji wa maji na
kukarabati miundombinu ya usambazaji maji.

Vidokezo vya matumizi

Shilingi bilioni 51.9 bilioni zimetengwa kwa ajili ya Mfuko wa Pamoja wa Sekta ya
Maji na itajumisha,pamoja na mambo mengine, ujenzi wa miundombinu ya maji,
kujenga uwezo wa watekelezaji wa programu na kutoa elimu ya uhifadhi wa
mazingira.

Fedha hizi zitatolewa kupitia katika Wizara, Mikoa na Mamlaka ya Serikali za
Mitaa.

Shilingi 1.2 bilioni zimetengwa kwa miradi 6 katika bonde la mto Ruvuma na
Pwani ya kusini katika wilaya tano (5) katika mikoa miwili ya Mtwara na Ruvuma

Shilingi bilioni 116.4 zimetengwa kwa ajili ya mradi wa upanuzi wa mradi wa
Ruvu Chini unaotekelezwa kwa kushirikiana na MCC;

Shilingi bilioni 1.1 zimtengwa kwa ajili ya usimamizi na uhifadhi wa mazingira
yanayozunguka Ziwa Victoria na hususan Halmashauri za wilaya za Maswa,
Bariadi, Magu, Meatu na Kwimba;

Shilingi bilioni 20.5 zimtengwa kwa ajili ya umwagiliaji kupitia Programu ya
Maendeleo ya Sekta ya Kilimo na SAGCOT kwa ajili ya shughuli mbalimbali
zikiwemo tafiti za kitaalamu, usanifu na ujenzi wa miradi mbalimbali ya
umwagiliaji;

Shilingi bilioni 137.8 Zimetengwa kwa ajili ya
Ukarabati na upanuzi wa mifumo wa usambazaji maji mijini nchini; na

Shilingi bilioni 14.7 zimtengwa kwa ajili ya ukarabati na upanuzi wa mifumo wa

itajionesha katika maeneo yafuatayo:

e Shilingi bilioni 3.4 zimetengwa kwa ajili ya kulipa fidia katika maeneo

yaliyotengwa kwa ujenzi wa bwawa la Kidunda; na

e Shilingi bilioni 30.9 zimetengwa kwa ajili ya uchimbaji wa visima virefu katika

maeneo ya Kimbiji and Mpera.

Sekta ya Kilimo

Mgao wa bajeti katika Sekta.

Bajeti kwa ajili ya Sekta ya kilimo kwa mwaka 2012/13 ni shilingi bilioni 1,103.6 ambayo
ni ongezeko la asilimia 19.1 ya bajeti ya shilingi bilioni 927.0 ilyotengwa mwaka
2011/12.

Sekta imepanga kutumia

Kwa mwaka wa fedha 2012/13, sekta hii imepanga kuhakikisha kunakuwa na mazingira
mazuri kwa ajili ya watendaji kwa lengo la kuongeza tija katika kilimo na kupunguza
umaskini nchini kupitia yafuatayo:

Shilingi bilioni 6.54 zimetengwa kwa ajili ya mfuko wa Pembejeo za Kilimo ili
kuwezesha upatikanaji wa mikopo kwa ajili ya kununua pembejeo na nyenzo za
kilimo ikiwa pamoja na matrekta, matreta madogo, vifaa vya umwagiliaji na vifaa
vya kusaidia kuongeza thamani;

Shilingi bilioni 30.0 zimetengwa kwa ajili ya kuanzisha Benki ya Maendeleo ya
Kilimo;

Shilingi bilioni. 40.0 zimetengwa kwa ajili ya dirisha la kilimo katika Benki ya
Rasilimali Tanzania;

Shiingi bilioni 1.5 zimetengwa kwa ajili ya ununuzi wa ndege ya kunyunyizia dawa
za kuulia wadudu waharibifu wa mazao;

Shilingi bilioni 68.0 zimetengwa kwa ajili ya kuendeleza utoaji wa ruzuku ya
mbolea;

Shilingi bilioni 3.6 zimetengwa kwa ajili ya ruzuku ya mbegu na miche bora;

Shilingi bilioni 30.9 zimetengwa kwa ajili ya ununuzi wa chakula kutoka maeneo
yenye ziada nchini kwa Hifadhi ya Taifa ya Chakula na kufanya utafiti ili
kutathmini hali ya usalama wa chakula

Shilingi bilioni 12.1 zimetengwa kuwezesha usambazaji wa ng’ombe na mbuzi
kwenye maeneo yaliyoathiriwa na ukame.

e Shilingi bilioni 2.2 zimetengwa kwa ajili ya Shirika la Ukaguzi na Usimamizi wa
Vyama vya Ushirika (COASCO) ili kuimarisha ukaguzi wa vyama vya ushirika vya
msingi.

lli kupanua mafunzo kwa Maofisa Ugani;

e Sekta inakusudia kuongeza ukubwa wa mashamba darasa hadi 10,000 ambayo
yatahudumia wakulima 250,000.

e Maofisa Ugani 2,514 wa ngazi ya cheti wataajiriwa katika mwaka wa fedha
2012/13;

e Udahili wa wanafunzi kwa ngazi ya stashahada na stashahada ya juu utafanyika ili
kuongeza idadi ya maafisa ugani nchini;

e Kutokana na Mkoa wa Kagera kukabiliwa na ugonjwa wa migomba ujulikanao
kama “unyanjano”. Serikali katika mwaka wa fedha 2012/13 itawateua wakulima
kadhaa na kuwapeleka nchini Uganda kwa ziara ya mafunzo ili wapate mbinu
muhimu za kushughulikia ugonjwa huu ambao kwa kiasi kikubwa wakulima wa
Uganda wameweza kuumudu.

e Serikali itapanua mfumo wa stakabadhi za maghala kwa mikoa ya Mbeya na Mara
(kahawa); Singida (alizeti) kwa ajili ya kuhakikisha kuwa kuna soko la uhakika na
bei nzuri za mazao kwa wakulima.

Sekta ya Nishati

Bajeti ya Sekta ya nishati kwa mwaka 2012/13 ni shilingi bilioni 731.8 kiasi ambacho ni
ongezeko la asilimia 26.3 kutoka shilingi billion 539.3 zilizotengwa mwaka 2011/12

Mipango wa matumizi ya sekta

i.  Utekelezaji wa programu maalumu za nishati zikiwemo;

e Shilingi bilioni 94 zimetengwa kwa ajili ya ujenzi wa njia za usafirishaji wa
umeme na njia za usambazaji.

e Shilingi bilioni 62 zimetengwa kwa ajili ya kuboresha ugavi wa umeme

csee

.....

e Shilingi bilioni 9.3 zimetengwa kwa ajili ya kuhakikisha matumizi ya vyanzo
vipya vya nishati na nishati endelevu.

Vi.

vii.

viii.

Shilingi bilioni 40 zimetengwa kwa ajili ya mgodi wa makaa ya mawe wa Kiwira
na mtambo wa Megawati 200;

Shilingi bilioni 24 zimetengwa kwa ajili ya Usimamizi Endelevu wa Rasilimali za
Madini na uendelezaji wa Ofisi za Madini za Mikoa.

Shilingi bilioni 3.5 zimetengwa kwa ajili ya uendelezaji wa miundombinu katika
Chuo cha Rasilimali Madini;

. Shilingi bilioni 93 zimetengwa kwa ajili ya ujenzi wa bomba la gesi kutoka Mtwara

hadi Dar es Salaam;

Shilingi bilioni 18 zimetengwa mtambo wa gesi asili wa Kinyerezi wenye uwezo wa
kufua Megawati 390;

Shilingi bilioni 30.6 zimetengwa kwa ajili kupeleka umeme Zanzibar kupitia
Millenium Challenge Corporation-Tanzania;

Shilingi bilioni 8.7 zimetengwa kwa ajili ya ujenzi wa mtambo wa usambazaji wa
nguvu za umeme wa maji Malagarasi kupitia Millenium Challenge Corporation-
Tanzania(MCCQC);

. Shilingi bilioni 51.2 zimetengwa kwa ajili ya ukarabati na upanuzi wa mfumo wa

usambazaji wa TANESCO kupitia MCC.

Gesi asili:

Serikali itapata mkopo wa kibiashara shilingi bilioni 2000 kutoka Benki EXIM vya
China chini ya usimamizi wa Shirika la Maendeleo ya Petroli Tanzania kwa ajili ya
ujenzi wa bomba la gesi asili kutoka Mtwara hadi Dar es Salaam;

Pia bajeti ya 2012/13 imetenga shilingi bilioni 63 kwa usafirishaji wa gesi kutoka
Mtwara hadi Dar es salaam; na

Shilingi bilioni 20 zimetengwa kwa ajili ya usambazaji wa gesi asili kwenda

maeneo mbalimbali Jijini Dar es Salaam kwa ajili ya wuzalishaji wa umeme kwa
matumizi ya viwanda na majumbani.

Picha inaonesha moja ya visima vya gesi asili kule Mnazi Bay -Mtwara

xi.  Kuunganisha umeme kwa wateja kuanzia Januari, 2013;

e Charama za kuunganisha umeme wa Njia moja (SINGLE PHASE) kwa
umbali ulio chini ya mita 30 bila nguzo itakuwa shilingi 177,000 kwa

.....

na Shilingi 455,000 inayolipwa sasa; na

.....

e Kuunganishwa kwa njia moja pamoja na nguzo, maeneo ya Vijijini
itagharimu shilingi 337,000 na maeneo ya mijini na jijini itagharimu shilingi
515,000 tu ikilinganishwa na shilingi 1,351,884.

xii.  Serikali itaendelea pia na utafutaji wa mafuta na gesi kama ilivyopangwa.

Usafirishaji
Mgao wa bajeti kwa usafirishaji

Sekta ya usafirishaji inajumuisha usafiri wa barabara, reli, usafiri wa anga na maji. Kiasi
kilichotengwa kwa ajili ya sekta ya usafirishaji kwa mwaka 2012/13 ni shilingi bilioni
1,940.008, ikilinganishwa na shilingi bilioni 2,281.9 zilizotengwa mwaka 2011/1.Fedha
zilizotengwa mwaka 2012/13 ni asilimia 16 ya jumla ya bajeti yote, na imeshuka kwa
takribani ya asilimia 4 ikilinganishwa mwaka na 2011/12.

Mipango ya matumizi ya sekta

Serikali inadhamiria kuunganisha Majiji na Mikoa na ikiwa pamoja na kutengeneza
mazingira mazuri katika sekta ya usafirishaji ili kuchochea ukuaji wa uchumi na
maendeleo ya jamii nchini. Kadhalika, Serikali imedhamiria kushugulikia matengenezo na
uboreshaji wa reli na anga pia uboreshaji usafiri wa maji na huduma za bandari.
Vidokezo vya mgao wa bajeti kwa sekta ya usafirishaji ni kama ifuatavyo;

Shilingi billioni 104.0 zimetengwa kuimarisha na kuboresha utendaji wa Kampuni
ya Reli Tanzania (vifaa vya reli na matengenezo ya mabehewa);

Shilingi bilioni 69.54 zimetengwa kwa ujenzi wa madaraja ya reli yaliyoharibiwa
na mafuriko; kuboresha njia za reli zilizopo na usanifu wa njia mpya za reli. Kati
ya kiasi hiki shilingi bilioni 5.6 zitatumika kuanzisha kwa mara ya kwanza
huduma ya usafiri wa treni jijini Dar es Salaam;

Shilingi bilioni 106.3 zimetengwa kwa ajili ya ujenzi, ukarabati na uboreshaji wa
viwanja mbalimbali vya ndege. Kati ya kiasi hiki, shilingi bilioni 14.3 zitatumika
katika ujenzi wa kiwanja cha ndege cha Mafia chini ya Millenium Challenge
Account Tanzania;

Shilingi bilioni 3.1 zimetengwa kwa ajili ya ujenzi Kituo cha Makontena Ndani ya
nchi, Mwanza;

Shilingi bilioni 12 zimetengwa kwa ajili ya matengenezo ya ndege za Serikali,
ununuzi wa rada kwa ajili ya Mamlaka ya Hali ya Hewa Tanzania, vifaa na
miundombinu;

Shilingi bilioni 988.4 zimetengwa kwa ajili ya ujenzi wa barabara kwa kiwango
cha lami katika maeneo mbalimbali nchini, ambapo miradi yenye thamani ya
shilingi bilioni 366.5 itatekelezwa chini ya Millenium Challenge Account-Tanzania

Shilingi bilioni 400 zimetengwa kwa Mfuko wa Barabara ili kutumika kwa ajili ya
matengenezo, ujenzi na usimamizi wa miradi kadhaa ya barabara, inayosimamiwa
na Wakala wa Barabara (TANROADS) na Mamlaka za Serikali za Mitaa.

Shilingi bilioni 13.0 zimetengwa kwa ajili ya ujenzi wa madaraja, kati ya fedha hizi
kiasi cha shilingi bilioni 2.8 zimetengwa kwa ajili ya daraja la Kigamboni.

Shilingi bilioni 36.3 zimetengwa kwa ajili ya ukarabati kwa kiwango cha lami na

changarawe. Kati ya kiasi hiki shilingi bilioni 20.4 zitatumika katika ukarabati wa
barabara za mikoa; na

e Shilingi bilioni 8.2 zimetegwa kwa ajili ya ununuzi na ukarabati wa vivuko na
huduma za vivuko katika mikoa ya Geita, Mwanza, Mara, Dar es Salaam,
Mtwara, Ruvuma, Kigoma, Morogoro, Tanga na Pwani.

\ ‘

Picha inaonesha Waziri Mkuu Mheshimiwa Mizengo -eter Pinda, akizindua rasmi ujenzi
wa barabara ya Dodoma-Mayamaya (Km 43) ambayao ni sehemu ya barabara ya
Dodoma-Babati.

Kuongeza Ajira

Kwa mwaka wa fedha wa 2012/13 Serikai imechukua hatua kadhaa za kuongeza fursa za
ajira kwa wananchi. Hatua hizi zinalenga kuboresha mazingira ya kisera na kisheria
kuwezesha ukuaji wa sekta binafsi and kupanua huduma za kifedha ambazo zitatoa
mitaji. Kutokana na hilo wananchi wataweza kuanzisha shughuli mbalimbali za kuzalisha
kipato. Mgao wa fedha kwa hatua hizi ni kama ifuatavyo:

i. Shilingi bilioni 40 zimetengwa kuongeza mtaji Benki ya Rasilimali Tanzania
ii. Shilingi bilioni 2 zimetengwa kwa ajili ya Benki ya Wanawake Tanzania;
iii. Shilingi bilioni 3 zimetengwa kwa ajili ya Benki ya Twiga Bancorp; na

iv. Shilingi bilioni 9.5 zimetengwa kwa ajili ya Benki ya Posta Tanzania

Serikali pia itatekeleza programu zingine kwa makusudi haya ya kujengea uwezo
wananchi (hasa vijana) kuwawezesha kuanzisha shughuli zao za uzalishaji wa kipato.
Baadhi ya programu hizi ni kama ifutavyo:-

¢ Shilingi bilioni 0.35 zimetengwa kwa ajili ya programu za kuongeza ajira
kuwawezesha vijana kupata stadi za jinsi watakavyoweza kukubalika katika
soko la ajira;

¢ Shilingi bilioni 1 zimetengwa kwa ajili ya Mradi wa Mfuko wa Uwezeshaji
wa Mwananchi ili kugharamia miradi ya vijana ya kujiajiri wenyewe.

e Shilingi bilioni 1.1 zimetengwa kuwawezesha wanawake kupitia Mradi wa
wa Mfuko wa Uwezeshaji Wanawake Kiuchumi.

e Shilingi bilioni 0.5 zitatolewa kama mikopo kwa Wajasiriamali Wadogo
wa Kitanzania kupitia (Vyama vya Msingi vya kuweka na kukopaSACCOS);
na

e Shilingi biioni 1.29 zitatumika kutekeleza Programu za kuzalisha kipato
kuongeza kasi ya kutokomeza umaskini na uwezeshaji.

Kadhalika, miradi ya ujenzi wa miundombinu hususani barabara, umeme, kilimo na
mawasiliano na utekelezaji wa programu ya TASAF Il inatarajiwa kuongeza ajira kwa
wananchi kwa kuzingatia kwamba wananchi watahusishwa kwa namna mbali mbali
wakati wa utekelezwaji wake.

Sekta ya Viwanda

Katika mwaka wa fedha 2012/13 Serikali inakusudia kuendeleza viwanda vinavyotumia
mali ghafi inayaopatikana nchini, kuongeza thamani kwa madini, viwanda vikubwa vya
saruji na kielektroniki na teknolojia ya habari na mawasiliano. Maeneo mengine ni
pamoja na kuboresha mazingira ya biashara na kutenga maeneo maalum uwekezaji

nchini na kuhamasisha ubia kati ya sekta ya umma na sekta binafsi.

Mipango ya matumizi ya sekta

e Shilingi bilioni 50.2 zimetengwa kutekeleza miradi ya maendeleo katika Kanda
Maalum wa Kiuchumi. Pamoja na shughuli zingine, fedha zitatumika pia kwa
kulipia fidia;

e Shilingi bilioni 60.0 zimetengwa kwa ajili ya fidia kwa wamiliki wa ardhi ambayo
imechukuliwa kwa ujenzi wa Kitovu cha usafirishaji wa mizigo ya ndani na nchi
nyingine cha Kurasini na pia kuendeleza vkanda wa kutengeneza bidhaa za kuuza
nje ya nchi. Kituo hiki kinategemewa kusimamia biashara ya kikanda wa kati ya
China na nchi ambazo hazina bandari katika Afrika Mashariki na ya Kati;

¢ Shilingi bilioni 1.5 zimetengwa kwa ajili ya utafiti na shuguli za maendeleo. Kati ya
hizo; shilingi milioni 525 ni kwa ajili ya Shirika la Utafiti wa Maendeleo ya
Viwanda (TIRDO), Shilingi milioni 448.8 ni kwa ajili ya Kituo cha Zana za Kilimo

ya Shirika la Uhandisi na Usanifu Mitambo Tanzania (TEMDO);

Shilingi 7.96 bilioni zimetengwa kwa ajili ya kuendeleza ujenzi wa Kiwanda cha
Vimelea vya Kuua Mazalia ya Mbu katika eneo a viwanda la TAMCO Kibaha,
Pwani na pia miradi ya Mchuchuma na Liganga.

Shilingi bilioni 3.64 zimetengwa kwa ajili ya kufadhili wajasiliamali wadogo kabisa
na wadogo chini ya Shirika la Maendeleo ya Viwanda Vidogo (SIDO). Kati ya
shughuli zingine, shilingi bilioni 3.05 zitatumika kugharamia ujenzi wa maeneo
maalum kwa ajili ya biashara ndogo na za kati, kuimarisha huduma za msaada
mpango wa wilaya moja bidhaa moja, shilingi milioni 500 zitatumika kuimarisha
Mfuko wa Taifa wa Maendeleo ya Wajasiriamali (NEDF).

Nyaraka rejea za Bajeti.

Ifuatayo ni orodha ya nyaraka zinazochapishwa na Serikali na kutumika kama chanzo
cha taarifa za kuandaa bajeti:

¢ Dira ya Maendeleo ya Tanzania, 2025 pamoja na Mpango wa Maendeleo wa Miaka
Mitano ambayo imelenga ifikapo mwaka 2025 Watanzania watakuwa wameelimika
vema na watakuwa kujimudu wenyewe kiuchumi.

e Mfumo wa Sera za Uchumi Jumla: unatoa taarifa juu ya sera za kodi na maboresho

¢ MKUKUTA Awamu ya pili: unaanzia 2010 hadi 2015: Mkazo wake ni kutumia ukuaji
wa uchumi kushushuglikia umaskini na mkazo mahususi ni juu ya jukumu la kilimo katika
hili.

e Malengo ya Maendeleo ya Milenia, 2015; Mkazo ni kushughulikia njaa, elimu, usawa
wa jinsi, afya ya mtoto na mama, kupambana na UKIMWI, mazingira endelevu, na
kujenga ushirika wa kimataifa.

¢ llani ya Uchaguzi ya CCM 2010 - 2015

Mkakati wa Taifa wa Madeni

Mkakati wa Pamoja wa Misaada Tanzania

Sera na Mikakati ya Kisekta

Mfumo wa Tathmini ya Utendaji (PAF) chini ya Msaada wa Kibajeti (GBS)

Hotuba za Bajeti za Mawaziri 2012/13

Randama za Mipango ya Muda wa Kati na Mfumo wa Matumizi ya Muda wa Kati
Sheria ya Matumizi ya mwaka 2012

Sheria ya Fedha ya mwaka 2012

Hotuba ya Hali ya Uchumi

Tathmini ya Bajeti ya Taifa

Makadirio ya Mapato na Matumizi kwa mwaka 2012/13 (Juzuu Na. | - V)

Je, utafanya nini na taarifa hii?

Bajeti ya taifa ni taswira muhimu ya sura halisi ya kile ambacho Serikali inapanga kufanya
kwa mwaka husika. Ukitaka kujua fedha yako ya kodi inakoenda, kama kuna mpango
wa kuboresha elimu au afya katika eneo lako, unaweza kuangalia namna na jinsi
ambavyo mgawanyo wa fedha unafanyika, hususan kwa ajili ya maendeleo. kijitabu
hiki kinajaribu kutoa muhtasari wa baadhi ya taarifa hizi kwa namna iliyo rahisi kadiri
iwezekanavyo. Hata hivyo unaweza kupata taarifa zaidi kuhusu mchakato wa uandaaji
wa bajeti kutoka katika vyanzo vifuatavyo:

¢ Nyaraka zenye taarifa za bajeti ya Tanzania (angalia orodha ya nyaraka za rejea)
na hasa, vitabu vine vya bajeti ya taifa mbavyo vinapatikana katika wizara ya
Fedha.

e Wizara ya Fedha S.L.P 9111, Dar es Salaam(tovuti http://www.mof.go.tz)
e Ofisi za Halmashauri na/au Maofisa katika eneo lako kama Mwenyekiti Mtendaji

e Policy Forum, S.L.P. 38486, Dar es Salaam.

Kumbuka kwamba ni haki yako kujua bajeti hii na taarifa nyingine zinazohusiana na
bajeti ya Taifa. Ongea na Viongozi wako kuhusu taarifa hizi na washirikishe watu
wengine katika jamii unayoishi nayo.

(Kwa maoni zaidi kata ukurasa huu na kutuma kwenye anuani hapo chini)

Je, una mawazo gani, maswali, hisia (unafikiria nini), au una maoni gani kuhusu bajeti
hii?

e Je unahitaji taarifa ziadi ya hii iliyotolewa katika kijitabu hiki? Je unahitai taarifa ya
aiana gani?

e Je kuna kitu kingine zaidi ambacho ungehitaji sisi tukijue?

1. Je, kijitabu hiki kilikusaidia? o ndiyo o hapana o kiasi fulani
2. Je kijitabu hiki kilikuwa rahisi kusoma na kueleweka? o ndiyo o0 hapana
O kiasi fulani

Tuma au fikisha sehemu hii

Wizara ya Fedha,
Idara Bajeti ya Serikali
S.L.P. 9111,

DAR ES SALAAM.

